
Зыгъэхьэзырар
ЩХЬЭЩЭМЫЩI 

Изэщ.

 
Ахъшэр  зэрыпIэщIэкIыным 

пылъщ.

Лъэпкъ Iущыгъэ:

МахуэгъэпсЖылагъуэ

SPARE зэгухьэныгъэм и 
къэрал зэхуаку зэхыхьэу 
2008 гъэм и мэлыжьыхьым 
Къэзахъстаным щекIуэ-
кIам къыщащтат Inter na-
tional Day of Energy Saving 
Iуэхур гъэ къэс щэкIуэ-
гъуэм и 11-м гъэлъэпIэным-
кIэ унафэр.

 
МЫ махуэр теухуащ энер-

гием и къэунэхукIэу цIыху-
хэм къагупсысахэмрэ щIы-
уэп сым къыбгъэдэкIауэ 
 къагъэсэбэпхэмрэ зэгъэ зэ-
хуауэ зрахьэлIэн зэрыхуейм 
хуэгъэзауэ, властыр зы-             
Iыгъ  хэми, жылагъуэми ялэ-
жьыпхъэхэм гу лъегъэт э-
ным. 

ЖыпIэнур арамэ, ЩIы 
Хъу рейм тет къэрал псоми, 
Урысей Федерацэри абы-
хэм яхэту, щагъэлъапIэ 
Энергиер зэгъэзэхуэным и 
дунейпсо махуэр. Абыхэм 
щрагъэкIуэкI зи гугъу тщIы 
Iуэхум ехьэлIа зэхыхьэхэр, 
семинархэр, еджапIэхэм 
гъэ  лъэгъуэныгъэхэр, дерс-
хэр къыщызэрагъэпэщ.

 Ди гуапэ зэрыхъунщи, зи 
гугъу  тщIы  къэралхэм  
яхэтщ энергиер зэрызэра-
гъэзахуэ технологиещIэхэр 
къэгупсысынымкIэ  псом 
япэ ищахэр. Апхуэдэхэм я 
деж Германиер щынэхъ 
 пашэщ. Абы и щIыналъэм 
куэд дыдэу къыщагъэсэбэп 
жьы къепщэм и лъэщагъкIэ 
лажьэу зи бжыгъэр мин            
20-м щIигъу, псори зэхэту 

Бахъсэн къалэм щIыпIэ 
унафэр щызехьэнымкIэ   
и IуэхущIапIэм къалэ 
тхьэ мадэр къыхэхыным-
кIэ екIуэкIа зэхьэзэхуэм  
и кIэлъыплъакIуэ гупым            
и иужьрей зэIущIэр е кIуэ-
кIащ.

КЪАЛЭ тхьэмадэм и Iэ-
натIэм пэрыувэну ху-                 
щIэ къухэм я зэхьэзэхуэ 
екIуэ кIам щытекIуар Мам-
хэгъ Хьэчимщ. Абы и цIэр 
къи зыIуари, зэхьэзэхуэм 
хыхьэну къыхуезыджари 
Бахъ сэн къалэм щIыпIэ 
унафэр щызехьэнымкIэ 
щыIэ и Советырщ.  Ар 
илъэситхукIэ къалэм и 
унафэщIу  щы тыну щIэ-
рыщIэу хахыжащ.

Мамхэгъ Хьэчим 1975 
гъэм Хьэсэнбийкъуажэ 
(Ку ба) къыщалъхуащ. ЩIэ-
ны гъэ нэхъыщхьищ зри-
гъэгъуэтащ: УФ-м Къэрал 
кIуэцI IуэхухэмкIэ и ми-
нистерствэм Краснодар 
къалэ щиIэ и академиер, 
Мэзкуу дэт къэрал индус-
трие университетыр, Мэз-
куу дэт, Iэпкълъэпкъым 
зезыгъэужь щэнхабзэмкIэ, 
спортымкIэ, щIалэгъуа-
лэмрэ туризмэмкIэ къэ-
рал университетыр къиу-
хащ.

1996 гъэм и мэкъуауэ-
гъуэ мазэм щегъэ жьауэ 
2009 гъэм и дыгъэгъазэ 
мазэ пщIондэ Къэ бэр дей-
Балъкъэр Респуб ликэм и 
хабзэхъумэ Iэ   на тIэхэм 
щылэжьащ.

ИужькIэ  2011 гъэм и          
фокIадэ мазэ пщIондэ,            
Сабийхэмрэ щIалэгъуа-
лэмрэ къуэкIыпIэ бэнэкIэ 
лIэужьыгъуэхэм щы-
хуагъасэ хэгъэгу еджапIэм 
и унафэщIу щытащ.

АдэкIэ 2014 гъэм и щэ-
кIуэгъуэ мазэм нэс япэ-
щIыкIэ  КъБР-м спортым-
кIэ, туриз мэмрэ курорт 
IуэхухэмкIэ и министрым         

УРЫСЕЙ Федерацэм и 
Федеральнэ Зэхуэсым Фе-
дерацэмкIэ и Советым се-
натору хэт, ЩIэныгъэхэм-
кIэ Дунейпсо Адыгэ акаде-
мием и президент Къано-
къуэ Арсен и цIэм и 
мы закъуэу, и щхьэкIи и 
IуэхущIафэкIи къацIыхуну 
хунэсащ езыр къыщалъхуа 
республикэм. Абы и гугъу 
щытщIкIэ ди нэгу къыщIэу-
вэжыр ди хэку цIыкIум 
 папщIэ зэфIигъэкIа Iуэху 
дахэхэрщ, КъБР-м и Iэта-
щхьэу лэжьэху дэтлъэгъуа 
Iэзагъымрэ жумарта-
гъымрэщ. Иджырей гуп сы-
сэкIэ зиIэ, зыхуигъэувыж 
къалэнхэр зэрызригъэ-
хъулIэн Iэмалхэр къэзы-
гъуэтыф политик Къано-
къуэ Арсен УФ-м и Прези-
дентым 2005 гъэм 
 фокIадэм и 28-м къы  хилъ-
хьэри, КъБР-м и Iэтащхьэу 
ягъэуват. Ар а IэнатIэм 
зэрыпэрыт илъэсибгъум 
къриубыдэу ди лъахэм 
исхэм я деж пщIэшхуэ 
 къыщилэжьащ,   и Iулы-
джыр щызэфIэуващ, и зэ-
фIэкIыр къэрал псом къы-
щалъытащ. Урысейм ис 
эксперт-политолог куэдым 
жаIэрт Къанокъуэ Арсен 
КъБР-м и Iэтащхьэу щIа-
гъэувар экономист-Iуэху-
зехьэ лъэщу, абы и лъэны-
къуэкIэ зэфIэкI къызэры-
мы кIуэ бгъэдэлъу зэры щы-
тыр арауэ. Пэж дыдэуи, абы 
щыхьэт техъуащ Къано-
къуэм УФ-м и хэгъэгу нэхъ 
къыкIэрыхухэм ящыщыр 
илъэс зыбжанэм къриу-
быдэу Кавказ Ищхъэрэ фе-
деральнэ щIыналъэм эко-
номикэ и лъэныкъуэкIэ 
 пашэ зэрыщищIар. КъБР-м 
и УнафэщIу щагъэува ма-
хуэм щегъэжьауэ ар иужь 
ихьащ республикэм и эко-
номикэм зегъэужьыным, 
инвестицэхэмрэ иджырей 
технологиехэмрэ къигъэ-
сэбэпкIэрэ, туризмэм зе-
гъэубгъуным, мэкъумэш Iэ-
натIэмрэ промышленнос-
тымрэ егъэфIэкIуэным.

Ахэр зригъэхъулIэфын 
пап  щIэ зыхуей псори - зэ-
фIэкI, щIэныгъэ, лэжьы-
гъэм и пIалъэ, жыджэрагъ 
- иIэт абы. Къанокъуэ Ар-
сен къиухащ Плеханов Г. В. 
и цIэр зэрихьэу Москва дэт 
цIыхубэ хозяйствэмкIэ ин-
ститутым и сату-экономи- 
кэ факультетыр. Экономикэ 
щIэныгъэхэм я докторщ. 
Экономикэ щIэныгъэхэмрэ 
хьэрычэтыщIэ IуэхухэмкIэ 
академием, Естественнэ 
щIэ ныгъэхэмкIэ акаде-
мием я действительнэ 
членщ, ЩIэныгъэхэмкIэ 
Дунейпсо Адыгэ Акаде-
мием и академикщ. Къано-
къуэм и къалэмыпэм къы-
щIэкIащ рыночнэ экономи-
кэм и хабзэхэм теухуа мо-
нографие, тхыгъэ зыбжанэ. 

КъБР-м и Iэтащхьэу зэры-
лэжьа зэманым къриу-
быдэу Къанокъуэ Арсенрэ 
абы и унафэм щIэт гупымрэ 
куэд къайхъулIащ респуб-
ликэм и социально-эконо-
микэ щытыкIэр егъэфIэ-
кIуэ ным епхауэ. Ар и фIы-
гъэщ жылагъуэм и гъа-
щIэм ехьэлIа Iуэхугъуэхэу 

Урысейм и ФСИН-м и къудамэу  КъБР-м щыIэм епха  
еплIанэ колонием дин лэжьакIуэхэр кIуащ «Дин 
зэмылIэужьыгъуэхэр щызэдэлажьэ тхьэмахуэм» 
ипкъ иткIэ.

 
ЖЭПУЭГЪУЭМ и 27-м щегъэжьауэ щэкIуэгъуэм и 3 

пщIондэ, КъБР-м и УФСИН-м иригъэкIуэкIащ «Дин 
зэмылIэужыгъуэхэр щызэдэлажьэ тхьэмахуэ». Хаб-
зэм зэребэкъуам къыхэкIыу тезыр зыт ралъхьахэр 
щаIыгъ колониехэм дин лэжьакIуэхэр кIуэри, абы 
щаIыгъхэм уазхэр иратащ. Тезыр щапшын апхуэдэ 
псэупIэхэм мыхъумыщIагъэ, щIэпхъаджагъэ, лъэпкъ 
е дин зэтемыхуэныгъэм къишэ зэпэ щIэтыныгъэ              
къыщамыгъэхъун щхьэкIэщ дин лэжьа кIуэхэм зэман-
зэманкIэрэ колониехэм къыхуе джэ ны-гъэ лэжьыгъэ 
щIыщрагъэкIуэкIыр. 

УФСИН-м  епха еплIанэ  колонием щыIащ Прохладнэ 
къалэм  щыIэ Свято-Никольскэ члисэм и лэжьакIуэ 
 Мар шалкин Андрейрэ Еремеев Алексейрэ, КъБР-м и 
Муслъымэнхэм я IуэхущIапIэм и унафэщIым и дэIэ-
пыкъуэгъу  Ам щыкъуэ Анжелэ. ХьэщIэхэм зэIущIэм 
 къекIуэлIахэм жраIэжащ щэныфIагъым ухуэзыущий 
 хъыбархэр, дин дауэдапщэхэм яхутепсэлъыхьащ, 
 фIэщхъуныгъэм              хащIыкIыр  здынэсыр ирагъэлъагъу-
жын папщIэ,  викторинэ ягъэджэгуащ. 

Щхьэж зыхыхьэ дин къудамэм елъытауэ, бзылъху-
гъэхэр зыщIэупщIа псоми жэуап иратащ дин лэжьа-
кIуэхэм.  Дэтхэнэ зыми адрейм пщIэ хуищIын зэры-
хуейр, ар цIыхубэ зэхэтыкIэм и лъабжьэу зэрыщытыр 
къызэрыгурагъэIуэным иужь итахэщ. Тыгъэ папщIэу, 
хьэщIэхэм IуэхущIапIэм и библиотекэм щIалъхьащ 
диным теухуа  тхылъхэмрэ фильмхэмрэ. 

 
ЧЭРИМ  Марианнэ. 

Къэбэрдей-Балъкъэр 
Республикэм ЩIыуэпс 
хъу гъуэфIыгъуэхэмрэ 
эко логиемкIэ и министер-
ствэм и лэжьакIуэхэм гу-
щIыхьэ ящыхъуащ Мэшы-
къуэ Хьэсэнбий Инал и 
къуэр дунейм зэрехыжар. 

МЭШЫКЪУЭ Хьэсэнбий 
къы щалъхуа Дзэлыкъуэ 
районым къыщыщIидзэри, 
республикэм къэрал къу-
лыкъу зэхуэмыдэхэр щри-
хьэкIащ. 

2002 гъэм щегъэжьауэ 
Мэшыкъуэм и лэжьыгъэр 

Политик Iэзэ,
цIыху гуапэ

гулъытэ нэхъыбэ зыхуэ-
щIып  хъэхэр, республикэм 
зэрызиужьыну унэтIыны-
гъэ нэхъыщхьэхэмрэ къэ-
рал властым и органхэм 
 къапэщыт къалэнхэмрэ 
IупщIу зэхигъэкIыу, япэ 
 игъэщыпхъэхэр игъэна Iуэу-
рэ зи къалэнхэм пщэ рылъ 
зэращищIым. 

Къанокъуэ Арсен сыт 
 щыгъуи хеубыдэ поли-
тикхэм, экономистхэм я 
лъэ щагъыр къыщапщытэ 
рейтингхэм, къищы нэ мы-
щIауэ, хэгъэгу Iэтащхьэ хэм 
хуащI пщIэмрэ ябгъэдэлъ 
зэфIэкIымрэ зыхуэдизыр 
къызэрагъэлъагъуэ рей-
тингми зыбжанэрэ и пашэ 
хъуащ КъБР-м и Iэтащхьэу 
щытыху. Иджы ар Уры- 
сейм и политик пщIэ нэхъ 
зыхуащIхэм ящыщщ. 

Ахэр бжыгъэ, гулъытэ 
къы зэрыгуэкIыу зэрыщы-
мытым щыхьэт тохъуэ Къэ-
бэрдей-Балъкъэрым и уна-
фэщIу щыщыта лъэхъэнэм 
иригъэкIуэкIа лэжьыгъэ-
хэм нэрылъагъуу къапэкIуа 
ефIэкIуэныгъэр. Къапщ-
тэмэ, мэкъумэшхэкI къы-
щIэ гъэкIынымкIэ  2010  
гъэм КъБР-р КИФЩI-м 
 пашэ щыхъуащ. Социаль-
но-экономикэ зыужьыны-
гъэмрэ инвестпроектхэр 
къы зэригъэсэбэпамрэ 
 къа пэкIуащ лэжьапIэн шэ-
хэм я бжыгъэр нэхъ мащIэ 
зэрыхъуар, республикэм 
ику иту щат улахуэм, пен-
сэхэм зэрыхэхъуар, ухуэ-
ныгъэщIэхэр, Iуэху дахэхэр.

Республикэм зиужьыным 
хьэлэлу зэрыхуэлэжьам 
 папщIэ, Къанокъуэм къы-
хуагъэфэщащ Зэныбжьэ-
гъугъэм и Орденыр (2007 
гъэ), «Хэкум и щIыхь» ор-

деныр, «Хэкум и пащхьэм 
щиIэ фIыщIэм папщIэ» 
 орденым и IV нагъыщэр 
(2010 гъэ), «Мамырыгъэмрэ 
псапэ зыпылъ Iуэхухэмрэ 
папщIэ» дыщэ медалыр 
(2008 гъэ).

Къанокъуэ Арсен и жу-
мартагъыр цIыхубэм ягъэу-
нэхуащ псапэу ищIэмкIэ, 
махуэшхуэхэр, Iуэху дахэ-
хэр къызэгъэпэщыным и 
мылъку зэрыхилъхьэмкIэ. 
Псалъэм къыдэкIуэу жы п-
Iэмэ, абы и жэрдэмкIэ, 
езым и ахъшэкIэ иригъэ-
щIащ Налшык къалэм дэт 
мэжджытыр, КъБР-р езым 
фIэфIу Урысейм зэры-
гухьэрэ илъэс 450-рэ зэры-
рикъум и щIыхькIэ Мемо-
риальнэ аркэр, Кавказ зауэ-
жьым хэкIуэда адыгэхэм        
я фэеплъыр, «Интурист» 
хьэ щIэщыр, «Эльбрус» 
шхапIэр иджырей мардэм 
изагъэу зэригъэгъэпэщы-
жащ. ЗэрыжытIагъэххэ- 
щи, зызыщIигъэкъуа, зыдэ-
Iэ пыкъуа цIыхухэм я бжы-
гъэр къэлъытэгъуейщ.

Къанокъуэ Арсен Башир 
и къуэм и гъащIэр Iуэху зэ-
хуэмыдэхэмкIэ гъэнщIащ - 
и гуфIэгъуи и нэщхъеягъуи 
дигуэшу, диIыгъыу абы 
къыдогъуэгурыкIуэ и щхьэ-
гъусэ ФатIимэ, псапэу 
ищIэмкIэ республикэм 
 къыщацIыхуа бзылъхугъэ 
гуакIуэр. Апхуэдэуи я 
 ехъулIэныгъэхэм иригуш-
хуэу бынищ зэдапI. А псори 
щыхьэт тохъуэ, Арсен по-
литик, жылагъуэ лэжьакIуэ 
щэджащэу зэрыщытым нэ-
мыщIи, и унагъуэ дахэмкIи 
зэрыщапхъэм. 

 НЭЩIЭПЫДЖЭ  
Замирэ.

Нобэ Энергиер зэгъэзэхуэным и дунейпсо махуэщ 

мегаватт мин 24-м нэбла-
гъэ къэзыгъэIурыщIэ гене-
раторхэр. КъызэрабжамкIэ, 
ар а къэралым электрокъа-
рууэ къыщыщIагъэкIым и 
Iыхьэ щанэщ. Мы хэкум 
апхуэдэуи гулъытэ ин щы-
хуащI дыгъэм и бзий гуа-
щIэр зэхуэзыхьэс батаре-
ехэр гъэлъэщынми. Пса-
лъэм папщIэ, Берлин къа-

лэшхуэм дэт IуэхущIапIэхэм 
я щхьэхэм зи гугъу тщIы 
Iэмэпсымэхэм хуэдэу тра-
гъэувам, псори зэхэту метр 
зэбгъузэнатIэу мини 100-м 
нэблагъэ къызэщIаубыдэ.

Къыхэбгъэщ зэрыхъунум-
кIи, Европэмрэ Скандина-
виемрэ хыхьэ къэралхэм я 
нэхъыбэм илъэс куэд щIауэ 
къыщагъэсэбэп хуабэмрэ 

нэхумрэ щызэтезыIыгъэ 
 тех нологиехэу ухуэныгъэм 
къы хуагупсысахэр. Нэхъ 
жыжьэу дыIэбэрэ Япо-           
нием и гугъу тщIымэ, энер-
гиер зэгъэзэхуэным теухуа 
политикэ а къэралым 1973 
гъэ лъандэрэ щокIуэкI: зи 
 гугъу тщIа Iуэхум хуэлажьэ-
рэ хуэщхьэпэу, унэхэм я 
ухуэкIэм зэхъуэкIыныгъэ-

щIэ хэр халъхьэ, цIыхухэм 
ущи  иныгъэ дерсхэр дра-
гъэкIуэкI. 

Д ы з э р ы щ ы г ъу а з э щ и , 
иужь рей зэманым унагъуэ-
хэм, IуэхущIапIэхэм, цIыху 
щхьэ хуэхэм техникэ зэмы-
лIэу жьыгъуэу къагъэ сэ бэп-
хэм, я IэмыщIэ илъ компью-
терхэм, гаджетхэм, нэ-
гъуэщI хэми я бжыгъэм хэ-
хъуэ зэпытщ.  Абы 
щы гъуэми, а Iуэхум ды-
къэзыухъуреихь дунейм 
зэраныгъэ ин къызэры-
хуихьри нэрылъагъущ.

А псом къыхэкIыуи, Энер-
гиер зэгъэзэхуэным и ма- 
хуэ зыфIащар зэрыщыIэр 
ягу къагъэкIыжу, уна гъуэхэм 
исхэм, зэныбжьэгъухэм 
щхьэусыгъуэфI яIэщ, нэ-
гъуэщI мыхъуми, зы пщы-
хьэщхьэ закъуэкIэ, теле-
фонхэр, компьютерхэр, те-
левизорхэр ягъэункIыфIу, 
уэздыгъэ нэфхэмкIэ зэщIэ-
гъэнэхуа пэш кIуэцIхэм зэ-
дыщIэтIысхьэу, я зэхуаку 
дэлъын хуей гу хуабагъэр, 
зэгурыIуэр ягу къагъэкIыжу 
ахэр зыхащIэну. 

 КЪУМАХУЭ  Аслъэн.

Псалъэмакъ
щхьэпэ

ЩIэрыщIэу хахыж

и къуэдзэу, итIанэ КъБР-м 
спортымкIэ и министрым и 
къуэдзэу щытащ.

2014 гъэм и щэкIуэгъуэ 
мазэм къыщегъэжьауэ 
2015 гъэм и мазае мазэм 
нэс Бахъсэн къалэм щIы-
пIэ унафэр щызехьэным-
кIэ и IуэхущIапIэм и уна-
фэщIым и къалэнхэр игъэ-
зэщIащ.

2015 гъэм и мазае ма-
зэм къыщыщIэдзауэ нобэр 
къы  здэсым Бахъсэн къа-
лэм и Iэтащхьэщ.

«Хэкум и пащхьэм щиIэ 
фIыщIэхэм папщIэ» орде-
ным и II нагъыщэр, Зэри-
хьа хахуагъэм папщIэ ме-
далитI, къэрал хабзэр 
 хъумэным къызэрыхэжа-
ныкIам папщIэ медалыр, 
IэнатIэм щызэрихьа лIы-
хъужьыгъэм папщIэ УФ-м 
Къэрал кIуэцI IуэхухэмкIэ         
и министерствэм и меда-
лыр.

Мамхэгъым Къэбэрдей-
Балъкъэр Республикэм и 
Iэтащхьэм, КъБР-м и Пар-
ламентым, УФ-м Къэрал 
кIуэцI IуэхухэмкIэ и ми-
нистерствэм я щIыхь 

тхылъ хэр, лэжьыгъэм 
хилъ хьэ  гуащIэм фIыщIэ 
хуищIу КъБР-м и Iэта-
щхьэм къыбгъэдэкI ФIы-
щIэгуапэ тхы лъыр къы-
хуагъэфэщащ.

Мамхэгъ Хьэчим Уры-
сейм Iэпщэрыбанэ спор-
тымкIэ и мастерщ, бэнэкIэ 
зэмылIэужьыгъуэхэм я 
мас терщ, Урысейм щIыхь 
зиIэ и тренерщ, Къэбэр-
дей-Балъкъэрым Iэпкъ-
лъэпкъым зегъэужьыным-
кIэ щэнхабзэмрэ спор-
тымрэ щIыхь зиIэ и лэ-
жьакIуэщ.

БлэкIа пIалъэм къи-
гъэлъэгъуащ Бахъсэн къа-
лэм зиужьынымкIэ, ар 
 зэ Iу зэпэщ щIынымкIэ Ма-
мхэгъыр и зэфIэкIым 
зэремыблэжыр. Дзыхь 
къы хуащIу а IэнатIэр къы-
щыхуагъэфэщэжакIэ, шэч 
хэлъкъым, адыгэ щIалэм 
къалэм и экономикэм, и 
щэнхабзэм, и жылагъуэ 
 дунейм зэрызригъэужьы-
нум, зэрыригъэфIэкIуэ-
нум.

ШУРДЫМ  Динэ.

Фэеплъ

Лэжьыгъэшхуэ  къызэзынэкIа
епхауэ щытащ республи-
кэм и мэз хозяйствэм. Мы-
хьэнэшхуэ зиIэ а IэнатIэм и 
унафэщI къалэныр ири-
хьэкIкIэрэ абы хузэфIэ-
кIащ лэжьыгъэм ехъулIэ-
ныгъэ лъагэхэр щызыIэри-
гъэхьэн. ЩIэныгъэ къэ ху-
тэ ныгъэщIэхэр IэнатIэм 
къы щыгъэсэбэпыным,  мэз 
хъугъуэфIыгъуэхэр хъу мэ-
ным, гъэбэгъуэным сытым 
дежи гулъытэ хуищIырт. Ар 
къызэгъэпэщакIуэ Iэ кIуэ-
лъакIуэу, зэфIэкI лъагэ 
зиIэ, зыпэрыт Iуэхум Iэза-
гъышхуэ къыщызыгъэлъа-
гъуэ IэщIагъэлI нэсу щы-
тащ.

Мэшыкъуэ Хьэсэнбий 
техникэ щIэныгъэхэм я 
кан дидатщ, Санкт-Петер-
бург дэт, ЩIэныгъэмрэ 
 гъуазджэхэмкIэ Петровскэ 
академием хэтщ. Хьэсэн-
бий КъБАССР-м и Совет 
Нэхъыщхьэм и XII зэхуэ-
сыгъуэм, Къэбэрдей-Балъ-
къэр Республикэм и Пар-
ламентым и япэ хэхыгъуэм 
я депутату щытащ.

ЩIэныгъэлIым, IэщIа-
гъэлI пашэм и IуэхущIа фэ-
хэри гулъытэншэу къэна-
къым. И IэнатIэм жыджэру 
зэрыпэрытым, мэкъумэш 

хозяйствэ IэнатIэм и зыу-
жьы ныгъэм хуищIа хэлъ-
хьэныгъэхэм папщIэ абы 
къыхуагъэфэщащ «КъБР-м  
мэкъумэш хозяйствэмкIэ 
щIыхь зиIэ  и лэжьа кIуэ» 
цIэ лъапIэр (2000 гъэ), рес-
публикэм и гъэзэ щIа кIуэ 
властым и органхэм илъэс 
куэдкIэ хьэлэлу зэры щы-
лэжьам къыхэкIыу КъБР-м 
и Правительствэм и щIыхь 
тхылъыр къратащ (2005 
гъэ), и къалэнхэр е гугъуу 
зэригъэзэщIам, хьэ рычэт 
хэлъу зэрыщытам ипкъ ит-
кIэ Ипщэ федеральнэ 
 щIы налъэм мэз хозяйст-
вэмкIэ и департаментым и 
щIыхь тхылъымкIэ, къи-
щы нэ мыщIауэ, Урысейм и 
мэз хъугъуэфIы гъуэхэр 
гъэбэгъуэным и къаруи и 
гуащIи зэрыхилъ хьам къы-
пэкIуэу Мэз хо зяйствэмкIэ 
федеральнэ агентствэм и 
щIыхь тхы лъымкIэ ягъэпэ-
жащ. 

«Мэшыкъуэ Хьэсэнбий 
IэнатIэм щиIа фIыщIэхэр, 
абы и фэеплъ нэхур дэ зэи 
тщыгъупщэнукъым икIи 
абы и унафэм дыщIэту ды-
зэрылэжьам дригушхуэ-
нущ», - жаIэ министерст-
вэм и лэжьакIуэхэм.

«Адыгэ псалъэ» газетым и редакцэр, Дунейпсо, Къэбэрдей Адыгэ хасэхэр хуогуза- 
вэ «Адыгэ псалъэ» газетым  сурэтыщIу щылэжьа, КъБКъУ-м и егъэджакIуэ Мэлбахъуэ 
Мадинэ Владимир и пхъум абы и анэ Мэлбахъуэ Ленэ Хьэзрит и пхъур дунейм 
зэрехыжам къыхэкIыу.

Iэпхъуэшапхъуэхэр 
Польшэм

ирагъэхьэркъым

Белоруссиемрэ Поль-
шэм рэ я гъунапкъэм деж 
Iэпхъуэшапхъуэхэр зэры-
щы зэтрихьэм, ахэр я щIы-
налъэхэм изэрыгуэнкIэ зэ-
рыхъунум егъэгузавэ къэ-
ралитIым я унафэщI хэр. 
Уеблэмэ Польшэм и дзэхэр 
гъунапкъэм къришэлIащ, я 
щIым къихьэну хуежьэмэ, 
IэщэкIэ зэрапэувынум хуэ-
хьэзыру. 

ПОЛЬШЭМ Белоруссиер 
егъэкъуаншэ цIыхухэр 
зэрызэтримыIыгъэмкIэ. 
Иужь рейм и президент Лу-
кашенкэ Александр и жэуа-
при игъэгувакъым: «Езыхэр 
Европэм кIуэну хуейуэ мэ-
пабгъэ икIи ахэр дэ къы-
зэрызэтедгъэувыIэн къаруи 
мылъкуи дбгъэдэлъкъым, 
КъухьэпIэм и санкцэхэм да-
унэщIащи». Мыдрейуэ, къэ-
ралым и гъунапкъэхъумэ-
хэм мызэ-мытIэу жаIащ Iэп-
хъуэшапхъуэхэр Литвам, 
Поль шэм, Латвием з а лы-
мыгъэкIэ кърахуурэ Бе-
лорус сием къызэрагъа-
кIуэр.

Азиемрэ Африкэмрэ къи-
кIа цIыху минитIым щIигъу 
Iутщ гъунапкъэм мы зэма-
ным. Абыхэм цIыхубзхэмрэ 
сабийхэмри куэду яхэтщ. 
 Польшэм и хабзэхъумэхэр 
абыхэм къапэуващи, гъу-
напкъэр зэпрагъэуп щIыр-
къым. ГъущI кIапсэ банэм 
щхьэпрыпщыну еб гъэ-

рыкIуахэри яхэтщ Iэп-
хъуэшапхъуэхэм. 

ЩIыналъитIым я зэхуаку 
къыдэхъуа къаугъэм теухуа 
и Iуэху еплъыкIэр къигъэ-
лъэгъуащ УФ-м нэгъуэщI 
къэрал IуэхухэмкIэ и ми-
нистр Лавров Сергей.

«ЩыIэ хъуа гугъуехьхэм 
хэкIыпIэ тэмэм къахуэ-
гъуэтын хуейщ, дунейпсо 
 гуманитар хабзэхэр и лъаб-
жьэу. КъимыдэкIэ, гулъытэ 
хуэщIын хуейщ а щытыкIэр 
къызыпкърыкIами. Абы и 
лъабжьэр къухьэпIэ къэ-
ралхэм, абы НАТО-мрэ Ев-
ропэ зэгухьэныгъэмрэ хэт-
хэри хыхьэу, илъэс куэдкIэ 
КъуэкIыпIэ Гъунэгъумрэ 
 ищхъэрэ Африкэмрэ яхуэ-
гъэзауэ ирагъэкIуэкIа поли-
тикэрщ, езыхэм я псэукIэ 
мардэхэм, нэхъыфIу къа-
лъытэжхэм, а хэкухэм щып-
сэухэр трагъэувэн мурадыр 
яIэу ирагъэкIуэкIа Iуэху-
хэрщ».

Министрым апхуэдэу къы-
хигъэщащ мы Iуэхур утеп-
сэлъыхьу зэбгъэ тIы лъэкIыж 
хъунухэм зэращымыщыр, 
абы цIыху минхэм я гъащIэр 
зэрелъытар.

Сабии 126-м
адэ-анэ

яхуэхъуахэр

Урысейм цIыхухэр зэры-
щабжым кърикIуэхэр зэхэ-
зылъ хьэжхэм гу лъатэ 
зыпэмыплъа Iуэху гъэщIэ-
гъуэнхэм. Псалъэм папщIэ, 
Кемеровскэ областым 
къы щагъуэтащ япIыну са-
бии 126-рэ къэзыщта уна-
гъуэхэр зыдэс къуажэр.

 
ПСОРИ къыщежьар 2000 

гъэхэм я пэщIэдзэрщ. Куз-
бассым щыщ Топкинскэ 
щIыналъэм хыхьэ Бархатовэ 
къуажэм щыщ зэныбжьэгъу 
цIыхубзипщIым мурад 
ящIащ сабий зеиншэ 47-рэ 
зрашалIэу япIыну. А щIы-
пIэм щыIа сабий унэр зэхуа-
щIыжри, зеиншэхэр екIуэ-
лIапIэншэу къэнат.

КъыхэтхыкIыным епха Iуэ ху-
хэр зэфIэзыгъэкIахэм зэ ры-
жаIэмкIэ, 2010 гъэм къуа-
жэм дэсар цIыху 247-рэщ. 
Иджыпсту жылэр зи Iуэху 
 нэхъ дэкIхэм ящыщщ, са-
бийуэ къыдэхъуэр нэхъыбэ 
зэрыхъум и фIыгъэкIэ.

Къапщтэмэ, а жылэм 
щыщ, илъэс 62-рэ зи ныбжь 
Фадюшинэ Татьянэ 2011 
гъэм, езымрэ и щхьэгъусэм-
рэ бынищ яIэу, тегушхуэри 
сабий цIынэ къыIахат. Иужь-
кIи мызэ-мытIэу трагъэзащ 
зеиншэхэр здэщыIэ унэм 
икIи унагъуэм сабий 20 ис 
хъуащ. 

ЦIыхубзым и къуэ Сергей 
и адэ-анэм я щапхъэм ири-
кIуэри, езыми къыIихащ 
 сабийхэр. Щапхъэ дахэр 
лъэщкъэ - Фадюшинхэ я 
унагъуэ дахэм, къакъэ-
пщIып  щIу зэхэс бынхэм я 
 гъунэгъухэри къуажэгъухэ-
ри ехъуапсэурэ куэдым 
къы Iахащ бынхэр икIи 
жылэм кIуэ пэтми зиужьы-
ным а Iуэхури хуэщхьэ- 
пащ.

ЩэкIуэгъуэм и 11,
махуэку

Энергиер зэгъэзэхуэным 
и дунейпсо махуэщ

Щэхуэным и дунейпсо 
махуэщ

Урысейм щагъэлъапIэ 
Экономистым и махуэр

Япэ дунейпсо зауэр щиу-

ха махуэщ. Ар екIуэкIащ 
1914 гъэм бадзэуэгъуэм и 
28-м къыщыщIэдзауэ 1918 
гъэм щэкIуэгъуэм и 11 
пщIондэ икIи къалъытэ къэ-
рал нэхъыбэ дыдэ зыхэта 
 зауэхэм ящыщу.

1990 гъэм дунейм къыте-
хьащ «Российская газета»-м 
и япэ къыдэкIыгъуэр.

1908 гъэм къалъхуащ пол-
ковник, Бэракъ Плъыжь ор-
дену 6 зрата Шемякин 
 (Къардэн) Михаил.

1917 гъэм къалъхуащ Со-
вет Союзым и ЛIыхъужь, ге-
нерал-майор Къардэн Къу-
батий.

1920 гъэм къалъхуащ            
КъБР-м гъуазджэхэмкIэ 
щIыхь зиIэ и лэжьакIуэ, ба-
летмейстер Гальперин Гри-
горий.

1937 гъэм къалъхуащ эко-
номикэ щIэныгъэхэм я док-
тор, КъБКъМУ-м и профес-
сор Жанджэрий Юрий.

1939 гъэм къалъхуащ 
 мэкъумэш щIэныгъэхэм я 
доктор, КъБКъМУ-м и про-
фессор, УФ-ми КъБР-ми 
 мэ къумэш хозяйствэмкIэ 
щIыхь зиIэ я лэжьакIуэ, 
 ЩIДАА-м и академик Хьэ-
мыкъуэ Владимир.

1958 гъэм къалъхуащ фи-
лологие щIэныгъэхэм я док-
тор, КъБКъУ-м и профессор 
Къэмбэчокъуэ Iэдэм.

Дунейм и
щытыкIэнур

   «pogoda.yandex.ru» сайтым 
зэритымкIэ, Налшык уфауэ 
щыщытынущ. Хуабэр ма-
хуэм градуси 2 - 4, жэщым 1 
градус щыхъунущ.

ЩэкIуэгъуэм и 12,
мэрем

ФIагъым и дунейпсо ма-
хуэщ

Пневмонием (тхьэмбыл 
узым) ебэныным и дуней-
псо махуэщ

Урысейм и ХъумапIэ бан-
кым и лэжьакIуэм и ма-
хуэщ

Урысейм шынагъуэнша-
гъэр къызэгъэпэщыным-
кIэ и IэщIагъэлIым и ма-
хуэщ

1472 гъэм Урысейм и Гер-
быщIэр - щхьитI зыфIэт 
бгъэр зытетыр - къащтащ.

1936 гъэм къалъхуащ пиа-
нисткэ Iэзэ, КъБР-м щIыхь 
зиIэ и артисткэ Бэрсокъуэ 
Еленэ.

1937 гъэм къалъхуащ 
 Иорданием щыщ къэрал, 
жылагъуэ лэжьакIуэ, фи ло-
со фием и доктор, профес-
сор, ЩIДАА-м и академик, 
томий хъу «Адыгэ тхыдэ 
щIэнгъуа зэр» хьэрыпыб-
зэкIэ къыдэ зыгъэкIа Ба-
цэжь (Мамсыр) Мухьэ -   
мэд-Хъер.

Дунейм и
щытыкIэнур

   «pogoda.yandex.ru» сай-
тым зэритымкIэ, Нал-          
шык уфауэ щыщытынущ. 
Хуабэр махуэм градуси 7 - 8, 
жэщым градус 1 - 2 щы-
хъунущ.

Хуабэмрэ нэхумрэ зэтезыIыгъэхэр

Дунейм  
щыхъыбархэр

КъБР-100

Балъкъ и псыхъуащ хьэ-
хэм Iуащхьэмахуэ лъа пэ 
къыщыщIэж псы хуа бэ-
хэм я гугъу щащIкIэ, зэ-
гурыIуа фIэкIа умыщIэну, 
хъыбарегъащIэ IэнатIэхэм 
я лэжьакIуэхэми цIыху 
къызэрыгуэкIхэми  я нэ-
хъыбэм къагъэсэбэпыр 
къэ рэшей-балъкъэрыбзэм 
къыхэкIа «Джилы-Су» пса-
лъэрщ.

АБЫ къыхэкIыуи уп-
щIэ  къоув: «Ярэби, ди 
лъэп къэгъу хэр псынэ те-
лъыджэхэм зэреджэу щы-
тар дапхуэдэу пIэрэ?». 
АтIэ ми, тхыдэм къы зэ-
ры  хэщыжымкIэ, Iуащ-
хьэжь уардэм и лъаб-
жьэм зэкIэлъхьэужьу къы -
щы щIэж псы хущхъуэ хэм 
 къегъэщIылIа къущхьэ-
хъу хъупIэхэр илъэс миным 
нэблагъэкIэ зи IэмыщIэ 
илъар къэбэрдеипщхэрщ, 
а пIалъэ кIыхьым къриубы-
дэу а щIыпIэм нэхъ щызэхэ-
зекIуари адыгэхэмрэ абы-
хэм благъагъэкIэ къабгъэ-
дыхьэ, бзэкIэ япэгъунэгъу 
абазэхэмрэщ.

Куэд щIакъым си деж 
къы зэрыпсалъэрэ  Балъкъ 
псыхъуэ зыдэзыуфэб-
гъуа Къармэхьэблэ къуа-
жэм къы щыхъуа, си ныб-               
жьэгъу Бышэн Хьэбас. 
Къы хи гъэщащ зэригуапэр 
 щIы уэпсым дызэрытет-
хыхь ри, щIыпIэцIэхэм я 
 къежьэкIэ хъуар зэхэдгъэ-
кIыну яужь дызэритри.

- Зи гугъу тщIы псынащ-
хьэ хэм хуэгъэзауэ, сызэ ры-
цIыкIурэ ди адэхэм жаIэу 
щытар «Псыхущхъуэ» пса-
лъэрщ, - игу къегъэкIыж 
Бы шэным. - Мыдрейуэ. 
Адыгэ лъэпкъым и тхыдэр, 
и къекIуэкIыкIар зыфIэте-
лъыджэ, Къулъкъужын 
къуа жэ щыщ Щокъуий Хьэ-
сэн Балъкъ и псыхъуащ-
хьэхэм щыIэ псы пщтыр 
къы  щIэжыпIэхэм я гугъу 
щищIкIэ, «Таучэшхэ я псы-
нащхьэ» фIэщыгъэри къе-
гъэсэбэп.

Хьэбас и гукъеуэр къыс-
кIэ рыхъыжьауэ сыздэщы-
сым, «Иджыпсту сыт узыте-
тхыхьыр, Аслъэн?» - жиIэри, 
си лэжьэгъу нэхъыжь Шал 
Мухьэмэд зыкъысхуигъэ-
защ.

- «Джилы-Су» цIэр зы-
кIэ рып щIа псы хуабэхэм 
адыгэбзэкIэ зэреджэу щы-

«Псыхущхъуэ» - апхуэдэущ 
зэреджэу щытар 

тар къэлъыхъуэным, - есты-
жащ абы жэуап.

- Псыхущхъуэхэра зи  гу гъу 
пщIыр? - щIэупщIащ Му-
хьэмэд. 

- Iэу, уэри а псалъэр къы-
бо гъэсэбэпри? - згъэщIэ-
гъуащ сэри. 

- Къущхьэхъу лъэны-
къуэм  кIэ Iуащхьэмахуэ лъа -
пэ къыщыщIэж псы пщтыр-
хэм, зэрысщIэжрэ, ди Iэщы-
хъуэхэр зэреджэу щытар 
апхуэдэущ, - тригъэ чы ны-
хьащ Шалми. 

ЖыпIэнур арамэ, мы тхы-
гъэр зытхыр, курыт еджа-
пIэр къызэрызухрэ, адыгэ 
щIыпIэцIэхэм я къе жьэкIэ 
хъуам сыдехьэх, а щIэны-
гъэм зезыгъэужь цIы ху -

хэм я IэдакъэщIэкIхэми 
щIэх-щIэхыурэ щыгъуа-
зэ захузощI. Арати, «ды-
зы тепсэлъыхьым теухуауэ 
зыгуэр къизмыгъуэтэну 
пIэрэ?» - жыхуэсIэу, щIэны-
гъэлI КIуэкIуэ Джэмал-
дин 1974 гъэм къыдигъэкIа 
«Адыгская (Черкесская) то-
понимия» и тхылъыр къы-
зэгуэсхащ. Абы и 250-нэ на-
пэкIуэцIым згъэщIа гъуэу 
сыкъыщоджэ мыпхуэдэ 
пса  лъэхэм: «Псыхущ хъуэ 
(Псыхушхо) - «вода целеб-
ная» - у истоков Малки (Го-
рячий ключ)». Зи гугъу 
ищIар, дауи, къызэрывгу-
рыIуащи, Iуащхьэмахуэ лъа-
пэ и дыгъэмыхъуэ лъэны-
къуэмкIэ къыщыщIэж псы 

хущхъуэхэращ. 
Ауэ щыхъукIи, зэманыр 

кIуэтэху нэхъри цIэрыIуэ  хъу 
псынащхьэхэм адыгэхэр 
зэ реджэу щыта псори дэ 
иджыпсту къытхуэугъуеи-
жынкъым. Арами, мызы-
гъуэгукIэ дэ нэхъ тегъэщIа-
пIэ тщIыну тфIэигъуэр 
КIуэкIуэ Джэмалдин къи-
хьа «Псыхущхъуэ» фIэщы-
гъэрщ. АтIэми, къызо-
лъытэ адыгэхэр а щIыпIэм 
зэреджэу щыта «Псы-
хущхъуэ» псалъэр «Джилы-
Су»-м нэхърэ мынэхъыкIэу. 
АбыкIэ, псалъэм папщIэ, 
щыхьэткъэ, мы щIыпIэцIэм 
хуэдэхэр кIахэ адыгэхэм, 
убыххэм, абазэхэм я Хэ-
кужьу щыт КъухьэпIэ Кав-
казым ноби хъума зэры-
щыхъуар?! Апхуэдэуи, жы-
тIам и щапхъэу къыдолъытэ 
Псыбей, ТIуапсы, Псыдыдж, 
Псыбэпс, Псыбэ, Псыкъуэ, 
Псышхуэ, Псынэдахэ, Псэм 
и Iуащхьэ фIэщыгъэхэр, нэ-
гъуэщIхэри. 

ИтIани, ди гуапэ зэры-
хъунщи, щIыпIэцIэхэр ща-
Iэ щIэхуж, щызэрахъуэ кIыж 
мы зэманми, щIыналъэм 
ижькIэрэ щыпсэуа лъэпкъ-
хэм къагъэсэбэпу щыта 
фIэ щыгъэхэри дунейм 
къы  щытрагъэхьэж щы-
Iэщ. АбыкIи щапхъэхэр гъу-
нэжщ…

 ХЬЭТЫКЪУЭ  ЩауапцIэ.

Куэд щIакъым Дзэлы-
къуэ щIыналъэм тхыдэ 
- лъахэхутэ музей къы-
зэ рыщызэIуахрэ. Абы и 
хъы бар куэдрэ зэхыдох, 
Iуэхугъуэ дахэхэр къы-
щызэрагъэпэщ, цIыхухэм 
яфIэгъэщIэгъуэнщ, щIэ-
уп щIэ иIэщ. Дэри, му-
зейм теухуауэ упщIэ зыб-
жанэкIэ зыхуэдгъэзащ 
абы и унафэщI Мэкъуауэ 
Хьэлимэт. 

- Хьэлимэт, къызэ рыу-
нэ ху рэ илъэс зыбжанэ 
нэхъ дэмыкIа музейр куэ-
дым къацIыхуащ. И къе-
жьэкIам, къызэрызэвгъэ-
пэщам и гугъу уэзгъэщIы-
нут.

- Музейр Дзэлыкъуэ щIы-
налъэм и администрацэм 
и унафэщI Джатэ Руслан 
и жэрдэмкIэ яухуащ. 2018 
гъэм жэпуэгъуэм и  12-м 
къызэIутхащ ар. Тхыдэ къу-
лей зиIэ, цIыху щэджащэ-
хэр зи куэд Дзэлыкъуэ 
щIы налъэм и хъугъуэфIы-
гъуэхэр музей уимыIэу 
зэрыпхуэмыхъумэнур къи-
лъытащ абы. Музейр къы-
зэгъэпэщыным республи-
кэ мылъкуи текIуэдакъым, 
езы щIыналъэм иIэ Iэ-
малхэр къигъэсэбэпыжри 
зэфIигъэуващ. 

- Сыт хуэдэ Iуэхугъуэхэр 
влэжьрэ, сытхэр фи му-
рад? 

- Дзэлыкъуэ щIына-
лъэм теухуауэ щыIэ ар-
хивыр, тхыдэ хъыбархэр, 
щIыпIэ телъыджэхэм теу-
хуа тхыгъэ щхьэхуэхэр, су-
рэт гъэтIылъыгъэхэр, хьэп  -
шып зэхуэмыдэхэр зэ-
хуэ хьэсыныр, хъумэныр, 
цIы хухэм егъэлъагъуныр - 
аращ музейм и мурадыр. 
Республикэм, щIыналъэм, 
дуней псом цIэрыIуа щы-
хъуа цIыхухэм я япэ лъэ-
бакъуэр щачащ мы щIына-
лъэм. Хэт гъуазджэм хэлъ-
хьэ ныгъэ хуищIащ, хэт ли-
тературэм хэлэжьыхьащ, 
хэт щIэныгъэм гъуэгу 
щыпхишащ, хэт Хэку за-
уэшхуэм лIыхъужьу хэ-
тащ. Абыхэм я гъащIэр 
джыжынымрэ щIэблэм ща-
пхъэу едгъэ лъагъунымрэ 
гулъытэ  щхьэхуэ худощI. 

Дзэлыкъуэ щIыналъэм и
тхыдэ-лъахэхутэ музей 

ЩIэх-щIэхыурэ цIыху щэ -
джащэхэм ятеухуа пшыхь-
хэмрэ зэIущIэхэмрэ къы-
зыдогъэпэщ, Iуэхур зыте-
духуэхэм я благъэ-Iыхь-
лы  хэр къыдогъэблагъэ. 
Ахэ ри гукъэкIыжхэмкIэ 
къыд догуашэ. Ди музейм 
щIэлъщ адыгэ хабзэм, 
тхыдэм, IуэрыIуатэм теухуа 
гъэтIылъыгъэ къулей. Ахэр, 
псалъэм папщIэ, егъэджа-
кIуэ хэми еджакIуэхэми я 
лэжьыгъэхэм къыщагъэ-
сэбэп хъунущ. ЩIэныгъэ 
лэ жьыгъэ ятхыу куэд къо-
кIуалIэри, сэбэп дахуохъу. 
НэгъуэщI щIыналъэхэми 
къы  щипсэлъыкI е къы щикI 
щыIэщ цIыхухэр. Мыбдеж 
щытхъумэхэм ящыщ гуэр-
хэр зырагъэлъагъу, къа-
гъэщхьэпэ. Тхыдэм, лъа-
хэхутэ щIэныгъэм, адыгэб-
зэмкIэ дерсхэм къыщыб-
гъэсэбэп хъуну литературэ 
ди фондым и куэдщ.

Музейм щыдогъэкIуэкI 
республикэмрэ къэ ра лым-
рэ щагъэлъапIэ махуэш-
хуэхэм хухэтх пшыхь хэр, 
дыщыжыджэрщ зэпеуэ хэм. 
Иджы благъэ дыхэтащ «Ше-
девры Территории Победы» 
дунейпсо зэпеуэм икIи 
«Щэнхабзэ щIэин» Iыхьэм 
дыщыте кIуащ. 

- Музейм щыфхъу-
мэ хьэп  шыпхэм къахэв-
гъэщ хьэ хукIыу, къызэ ры-
мыкIуэу лъапIэныгъэ яIэу 
сытхэр яхэт?

- Нэхъ тIорысэху и лъа-
пIагъыр нэхъ ин хъууэ си 
гугъэщ хьэпшыпым. Сыту 
жыпIэмэ, ар зэманыжьым 
къыпхыкIащ - блэкIам теу-
хуа хъыбар гуэри Iэмал 
имыIэу дыщIыгъущ. Му-
зейм щыдохъумэ Къармэ-
хьэблэ деж къыщыщIатIы-
кIыжа хьэпшып тIорысэ 
ды дэхэр: мывэ уадащхьэр 
(мывэ лъэхъэнэм и зэ-
манщ), илъэс миниплIрэ 
ныкъуэрэ зи ныбжьу хуа гъэ-
фащэ пасэрей кхъу э щы-
ныжьхэр. 

Илъэсищэрэ ныкъуэрэ 
и ныбжьщ сэ езгъэджа 
Гындыгъу Резуан къыди-
та фащэ Iэщхьэпылъым, и 
анэшхуэм и анэр уна гъуэ 
щихьэнум щы гъуэ тхып-
хъэкIэ хиды кIауэ щы тар. 

Къармэхьэблэ щыщ Гу вэ-
жыкъуэ Анатолэ къытхуи хьа 
быргуэ-быргуэ ри яфIэ  гъэ-
щIэгъуэнщ цIы  ху хэм. Жьы 
дыдэ  хъуа гуэн шэрыкъыр, 
шыгун етур, псы къызэрахьу 
щыта гуэгуэныжьхэр, жыр 
пыIэхэр. Дэтхэнэ хьэпшып-
ми хъыбар иIэщ. Адыгэм 
и псэу кIэу щытар, Iуэху-
щIафэу зэрихьахэр, щIым 
зэрытелажьэу, гъавэ зэра-
щIэу щыта Iэмалхэр, Iэщым 
зэ рыкIэлъыплъу щытахэр 
- куэд къаIуатэ. Зауэ зэ-
ман лъандэрэ яхъума сэлэт 
письмо щимэ цIыкIухэри 
щIэлъщ мыбы.

- ЦIыхухэм уакъы теу вы-
Iэ мэ-щэ…

- ЦIыхухэм сакъыте у вы-
Iэмэ, япэу сызытепсэ лъы-
хьынур Хэку зауэшхуэр зи 
нэгу щIэкIахэрщ. Дзэлы-
къуэкъуажэ зэрыпхъуакIуэ-
хэм щаубыдам щыгъуэ, Ба-
быгуей Жан къуажэ сове-
тым фIэлъ нып плъыжьыр 
къыфIихри, и унэ пкIэунэм 
щигъэпщкIуащ. Къуажэр 
хуит къэхъужыху ихъума 
ныпыр нэмыцэхэм къа-
гъуэтамэ, езыри и унагъуэ-
ри ягъэкIуэдынут. А шына-
гъуэм ебакъуа бзылъхугъэр 
лIыхъужьу къызолъытэ. 
Тэш ло Мурадин! Ар илъэс   
14 фIэкIа хъуртэкъым, зэ-
рыпхъуакIуэхэм Малкэ къуа-
жэр щаубыдам. Нэмыцэ 
офицерым Малкэ шэщым 
адыгэшу щIэтыр Герма-
нием яхуну унафэ ищIат. 
Мурадин щIалэ цIыкIуитI и 
гъусэу ди зы партизаным 
щэхуу зыбгъэдишэри къе-
лъэIуащ: шэщыбжэр ямы-
лъагъуу Iуахыу, шыхэр яу-
тIып щыну. Мурадин щIыгъу 
щIалэ цIыкIуитIым дзыхь 
ящIакъым - шынащ. Мура-
диным шыхэр жэщым игъэ-
кIуасэри, Куржым  ихуащ. 
Мазитхум нэблагъэкIэ (нэ-
мы цэхэр дахужыху) абы 
шыхэр щигъэхъуащ. ЩIа-
лэм къигъэзэжа нэужь, шы 
спортым хыхьащ, спорт-
смен хъуащ. 

Музейм къекIуалIэхэр 
къы щоувыIэри, куэдрэ зэ-
паплъыхь Махуэ Джэ-
фар и сурэтхэмрэ абы теу-
хуа дэфтэрхэмрэ зыфIэлъ 
плIанэпэр - 1920 гъэхэм 

лъандэрэ яхъумащ ахэр. 
КIэмыргуейхэ Хьэмидрэ 
Къэнэмэтрэ. ЩIалитIыр лэ-
жьа кIуэшхуэхэт. Хьэмид 
трак тор бригадэм щыбри-
гадирт, Къэнэмэт трак-
торист нэхъыфIхэм хаб-
жэрт. 1935 гъэм Москва 
мэ къумэш IэнатIэм пэрыт-
хэм я зэIущIэ щекIуэкIыу, 
ахэр ираджэри, Лениным 
и орденыр къратауэ щы-
тащ. Мы хъыбарыр нэ хъри 
гъэщIэ гъуэн щIохъукI зы 
Iуэхугъуэм: зэкъуэшитIыр 
ма фIэгукIэ Москва къи-
кIыжырт орденыбгъэу. Ма-
фIэгум деж цIыхугъэ къа-
щыхуэхъуащ сэлэт гуп - я 
орденхэр ялъа гъуу къаб-
гъэдыхьагъэнт. Зэ рыцIыхуа 
нэужь, сэлэтхэм КIэмыр-
гуей зэшхэм къыжраIащ   
дзэм къулыкъу щызыщIэ 
я  къуэш ещанэми, езыхэм 
Ленин и дамыгъэр къыщы-
хуагъэфэща махуэм техуэу, 
лIыхъужьу дзэм къулыкъу 
зэ  рыщищIэм папщIэ да-
мыгъэ лъапIэ къызэрыра-
тар. Дзэлыкъуэкъуажэ са-
бий сад №1-м и унафэщIу 
куэдрэ щыта, пенсэ ныб-
жьым нэса нэужьи абы 
 гъэсакIуэу щылэжьа Наж-
дафовэ Валентинэ и гугъу 
сщIынут. Жьы дыдэ  хъууэ 
дунейм ехыжыху зауэм хэ-
кIуэдахэм я фэеплъ сын-
хэм якIэлъыплъащ ар - 
игъэ къабзэрт, зыхуей хуи-
гъазэрт. Мис апхуэдэ лIы-
хъужьхэм я сурэтхэмрэ я 
дэфтэрхэмрэ дохъумэ. 

- НэгъуэщI щIыналъэ 
къи кIыу хьэщIэ къыф-
хуэкIуэмэ, сыт япэ дыдэу 
евгъэлъагъур?

- Дзэлыкъуэ щIыналъэм 
ди ныпыр, гербыр, гимныр 
зыфIэлъ блыным бгъэдыдо-
шэ! Урысейм къикIа Iэ щIа-
гъэлI, щIэныгъэлIхэр къы-
щыкIуаи къэхъуащ. Абы хэм 
нэхъ телъыджэ  ящы хъури?! 
Апхуэдизуи  мыин дыдэ ди 
щIыналъэм цIыху щэджащэ 
куэд зэриIэрщ. 

- Музейм щIэлъхэр             
цIы ху хэм евгъэлъагъун 
папщIэ интернетым и Iэ-
малыр къызэрывгъэ сэ бэ-
пым гу лъыттащ…

- Пэжщ, къыдогъэсэбэп. 
Музейр щыдгъэлъа гъуэ 
напэкIуэцIхэр щыдиIэщ 
«Facebook», «Одноклассни-
ки», «Вконтакте»  интернет 
утыкухэм. Сурэт, дэфтэр, 
хьэпшып гъэщIэгъуэнхэр 
сурэткIэ къыдогъэлъа гъуэ, 
ятеухуа хэзыгъэгъуазэ гуэр-
хэр, хъыбархэр щIыгъуу. 
ЦIыхухэр зыщIэупщIэнуIа-
мэ, интернетым щыдиIэ 
напэкIуэцIхэм къытхуот-
хэ е къеблэгъэнуIамэ, пIа-
лъэмкIэ дызэгуроIуэ. Му-
зейм щытхъумэ псори ин-
тернет напэкIуэцIкIэ, дауи, 
къытхуэгъэлъэгъуэнукъым. 
Ауэ, ар IэмалыфIщ, пса-
лъэм папщIэ, хамэ къэрал 
щыпсэу ди лъэпкъэгъу-
хэм япыщIа дыхъунымкIэ, 
ахэр зыщIэупщIэхэм да-
пэджэжынымкIэ. 

Епсэлъар
ГУГЪУЭТ  Заремэщ.

Къэбэрдей-Ба лъкъэ-
рым футболымкIэ и гуп 
нэхъыщхьэм щекIуэкI 
зэпеуэм хыхьэ зи чэзу 
 джэ гугъуэхэр зэхэтащ.  
Дапщэщи хуэдэу зэIу-
щIэхэр топ дагъэкIахэмкIэ 
гъу нэжт.

ТIОЩIРЭ еплIанэ джэ-
гугъуэм хиубыда зэпэ щIэ-
тыныгъэм нэхъ къыхэгъэ-
щыпхъэхэм ящыщщ иджы-
ри къэс зы текIуэны-
гъи  зимыIа Нарткъалэ и 
«Нарт»-м япэ очкоищыр 
къызэрыхэхъуар. Ауэ дэ-
щIы гъужын хуейщ «Нарт» - 
«Шэрэдж» зэIущIэм и кIэух 
бжыгъэ 3:0-р командэхэм я 
джэгукIэм зыкIи зэремып-
хар. Нэхъ пэжу жыпIэмэ, зэ-
пэщIэтыныгъэр екIуэкIыха-
къым, атIэ Старэ Шэрэдж 
къуажэм и гупыр зэIущIэм 
къы зэрыримыхьэлIам къы-
хэкI кIэ, апхуэдэ бжыгъэ 
зэIущIэм хуагъэуващ. 

Шэджэм щыIэу 6:3-уэ 
«Шэрджэсыр» хигъэ щIащ 
«Ислъэмейм». Зэхьэ зэ-
хуэм и турнир таблицэм и 
еплIанэ, етхуанэ увыпIэм 

Пашэхэр «къызэдожэ»щыт «Урыхур» «ХьэтIо хъу-
щы  къуейм», «Кэнжэр» 
«Эльб  рус»-м ефIэкIахэщ. 

Иужьрей джэгугъуэхэм 
нэхъ щIэзыкъуза Псынэ-
дахэ и «Родник»-м и очко 
бжыгъэхэм иджыри 3 щы-
хилъхьащ «Шэджэм-2»-м 
щыдригъэкIуэкIа зэIущIэм 
икIи къыкIэлъыкIуэхэм 
 яхуиIэ зэщхьэщыкIыныгъэм 
хигъэхъуащ. Къищы нэ-
мыщIауэ, ягъэIэп хъуа джэ-
гугъуэр 3:3-уэ иухри, абы 
щы пэщIэта «Энергетик»-р 
бжьы пэм къытригъэкIащ.  

«Малка»-мрэ «ЛогоВАЗ»-
мрэ я зэIущIэу Каменно-
мост щызэхэтам «хэгъэрей-
хэр» 4:2-уэ щытекIуэри тур-
нир таблицэм щаIыгъ увы-
пIэхэм щызэхъуэжащ. 
Па  шэхэм ящыщ «Тэрчыр» 
и унэ щыIэу зэпэщIэтыны-
гъэ гуащIэ щыдригъэкIуэ-        
кIащ «Псыгуэнсум». Мыбы 
4:3-уэ хэгъэрейхэр щыте -
кIуащ. 

ТIощIрэ еплIанэ джэгу-
гъуэм хиубыдэ «Энергетик»-
мрэ «Спартак-Д»-мрэ я зэ-
Iу щIэр ягъэIэпхъуащ. 

КъыкIэлъыкIуэ джэгу-

гъуэр зэхэтащ щэкIуэ гъуэм 
и 5-м. Старэ Шэрэдж щы-
джэгун хуея «Тэрчым» оч-
коищ хуатхащ икIи зэ хьэ-
зэхуэм пашэныгъэр щиу-
быдащ. «Энергетик»-р 
«Уры хум» 2:0-у Прохлад-
нэ щытекIуащ, «Родник»-
ри и унэ щыIэ «Эльб  рус»-м  
7:1-уэ ефIэкIри Лэскэн рай-
оным и командэ нэхъыщ-
хьэм нэхъыфIищым яхуиIэ 
зэщ хьэщыкIыныгъэр оч-
ко 12-м хуигъэкIуащ. «Ис-
лъэмеймрэ» «Малка»-
мрэ зэдрагъэкIуэкIа зэпэ-
щIэ тыныгъэм текIуар щы-
зэхамыгъэкIауэ 3:3-уэ 
зэбгъэ дэкIыжащ. Пашэхэм 
къа кIэрыхуа «Урыхум» оч-
ко бжы гъэкIэ лъэщIыхьэ-
жащ «Кэнжэр». И унэ 
щыIэу ар 3:1-уэ ефIэкIащ 
хьэтIохъу щы къуейдэсхэм. 
«Псыгуэн сум» жэуапыншэ 
топищ  худигъэкIащ я деж 
щыхьэщIа «Шэрджэсым». 

Джэгугъуэм хыхьэу топ 
нэ хъыбэ щыдагъэкIащ Ба-

бугент щызэхэта зэIущIэм. 
ЩIыпIэ «ЛогоВАЗ»-мрэ 
«Шэджэм-2»-мрэ я зэпэ-
щIэ тыныгъэм командитI-
ми зэхэту топ 12 (!) гъуэм да-
гъэкIащ. ХьэщIэхэм я те-
кIуэныгъэкIэ джэгур 8:4-уэ 
иухащ. 

Къэбэрдей-Балъкъэры м 
фут болымкIэ и гуп нэхъыщ-
хьэм и тIощIрэ еплIанэ джэ-
гугъуэм хиубыдэу екIуэкIа зэ-
IущIэхэм мыпхуэдэ бжыгъэ-
хэр къарикIуащ: жэпуэгъуэм 
и 30-м: «Нарт» (Нарткъалэ) - 
«Шэрэдж» (Старэ Шэрэдж) 
- 3:0, «Шэрджэс» (Шэджэм) 
- «Ислъэмей» (Ислъэмей) - 
3:6, «Урыху» (Урыху) - «Хьэ-
тIо хъу щыкъуей» (ХьэтIохъу-
щыкъуей) - 4:1; жэпуэгъуэм и 
31-м: «Шэджэм-2» (Шэджэм 
ЕтIуанэ) - «Родник» (Псынэ-
дахэ) - 4:6, «Малка» (Малкэ) 
- «ЛогоВАЗ» (Бабугент) - 4:2, 
«Тэрч» (Тэрч) - «Псыгуэнсу» 
(Псыгуэнсу) - 4:3, «Эльбрус» 
(Тырныауз) - «Кэнжэ» (Кэн-
жэ) - 1:4. 

ТIощIрэ етхуанэ джэгу-
гъуэм хиубыдэу зэхэта зэIу-
щIэхэм мыпхуэдэ бжыгъэ-
хэр къарикIуащ: щэкIуэ-
гъуэм и 5-м: «Шэрэдж» - 
«Тэрч» - 0:3, «Энергетик» 
(Прохладнэ) - «Урыху» - 2:0, 

«Родник» - «Эльбрус» - 7:1, 
«Ислъэмей» - «Малка» 3:3, 
«Кэнжэ» - «ХьэтIохъущы-
къуей» - 3:1, «Псыгуэнсу» 
- «Шэрджэс» - 3:0, «Лого-
ВАЗ» - «Шэджэм-2» - 4:8.

ЖЫЛАСЭ  Замир. 

«ФIагъ лъагэ зиIэ гъуэгуфI шынагъуэншэхэр» лъэпкъ 
проектым хиу быдэу, Налшык и «Искож» хьэблэм Ашу-
ровымрэ Неделинымрэ я цIэхэр зезыхьэ уэрамитIыр 
зыхуей щыхуа гъазэ.

МЫ уэрамхэр цIыхуми транспортми я нэхъ зекIуапIэщ, 
зыгъэпсэхупIэ паркыр, сату щIапIэ, шхапIэ зэмылIэу- 
жьыгъуэхэр зэрыпэгъунэгъум къыхэкIыу. Къищынэмы-
щIауэ, пхъэщхьэмыщхьэхэмрэ хадэхэкIхэмрэ сыт щы гъуи 
уасэ екIурабгъукIэ щыбгъуэт бэзэр цIыкIу тетщ, Совет 
 лъэхъэнэ  лъандэрэ зыкIи зимыхъуэжарэ, зыщуплъыхьын  
 къудейм  дэрэжэгъуэ къуиту. Транспортзехуэхэри лъэсы-
рызекIуэхэри гугъу иригъэхьу, куэд лъандэрэ зэрамы-
гъэпэщыжа асфальтыр кумблIэмб защIэт.

«Искожым» и уэрам нэхъыщхьэмрэ лъэс зекIуапIэхэм-
рэ иджырей мардэхэм тету асфальтыр щIэуэ тралъхьэ-
нущ, бетон къэухьхэр, уэздыгъэ пкъохэр, гъуэгу дамы-
гъэхэр, светофорхэр яхъуэжынущ. Абыхэм къадэкIуэу ав-
тобус къэувыIэпIэщIэхэр щаухуэнущ.

ШЭРЭДЖ  Дисэ. Адыгэ щIалэхэр Кубок
нэхъыщхьэм иризоныкъуэкъу

Португалием щекIуэкIащ дзюдомкIэ Европэм и 
 кубокыр къэхьыным ехьэлIа зэхьэзэхуэ. Абы хэ-
тащ къэрал 24-м къикIа спортсмен ныбжьыщIэ                                  
300-м щIигъу. 

УРЫСЕЙМ и командэ къыхэхам хэту абы щыбэ-
нащ Къэбэрдей-Балъкъэрымрэ Ставрополь краймрэ 
я цIэкIэ утыку къихьэ Къуэдз Къантемыр. ПэщIэдзэ зэ-
IущIэхэр фIы дыдэу езыгъэкIуэкIа ди щIалэм финалым 
къыщыпэщIэхуащ къэралым и командэ нэхъыщхьэм 
къыдыхэт Краснодар крайм и щIыхьыр зыхъумэ адыгэ 
щIалэ НэгъущI Абрэдж. Ди лъахэгъур абы ефIэкIащ икIи 
зэхьэзэхуэм и дыщэ медалымрэ кубок нэхъыщхьэмрэ 
къыхуагъэфэщащ. 

Къуэдз Къантемыр ягъасэ Иванов Дмитрийрэ Апхудэ 
Андзоррэ. 

Зи IэщIагъэм хуэIэижь
Ставрополь крайм хыхьэ Лермонтов къалэм щыIэ 

Урысейм и МЧС-м и еджапIэ-зыщагъасэ центрым 
щекIуэкIащ мафIэсгъэункIыфI-къегъэлъакIуэ спор-
тымкIэ щIыналъэ зэхьэзэхуэхэр. Абы хэтащ Кавказ 
Ищхъэрэ, Ипщэ федеральнэ щIыналъэхэм щыIэ УФ-м 
и МЧС-м и Управленэ нэхъыщхьэхэм я команди 10. 

СПОРТСМЕНИЩЭМ щIигъу зэхьэзэхуащ мафIэсыр 
гъэункIыфIыным, насыпыншагъэр къызытепсыхар 
 къе гъэлыным ехьэлIа спорт унэтIыныгъэхэмкIэ. 

Къэбэрдей-Балъкъэрым и командэ къыхэхам хэтащ 
НэкIус Мурат, ШэмпIар Къазбэч, Къудей Азэмэт, Сэхъу-
рокъуэ Аслъэн, Жэмыхъуэ Кушбий, Абазэ Алим, Миси-
ров Тимур, Гъыдэ Артур, ФиIэпщэ Изнаур, Iэщыжь Ан-
зор, Куэшей Мурат, Шыбзыхъуэ Дамирэ сымэ. Гупыр зэ-
хьэзэхуэхэм хуигъэхьэзыращ Мисиров Ибрэхьим. 

Зэпеуэхэм я нэхъ гугъу дыдэу къалъытэ, еплIанэ къа-
тым кIэрагъэувэ пкIэлъейкIэ дэкIуеиным, пашэны-
гъэр щиубыдащ ШэмпIар Къазбэч. ЛъагапIэр абы къы-
зэринэкIащ секунд 13,85-кIэ. 

МЭЗКУУ Къан.

Уэрамхэр къагъэщIэрэщIэж


